
The Letter of 

ຢູດາ 
JUDE 
 
Salutation 

1 ຈາກ ຢູດາ ຜູ້ເປັນຂ້ອຍຂ້າຂອງພຣະເຢຊູຄຣິດ ແລະເປັນນ້ອງຊາຍຂອງຢາໂກໂບ  
ຮຽນ ຄົນທັງຫລາຍທ່ີຊງົເອ້ີນໄວ້ແລ້ວ ຜູ້ຊ່ຶງເປັນທ່ີຮັກໃນພຣະເຈ້ົາພຣະບິດາ, ແລະຜູ້ຊ່ຶງຊົງຮັກສາໄວ້ເພື່ອພຣະ
ເຢຊູຄຣິດ 

2 ຂໍພຣະເມດຕາ, ສັນຕິສຸກ, ແລະຄວາມຮັກຈ່ົງເພ້ີມທະວີຄູນແກ່ທ່ານທັງຫລາຍເທີນ 
 
Occasion of the Letter 

3 ພວກທ່ີຮັກເອີຍ, ຂ້າພະເຈ້ົາພຍາຍາມຈະຂຽນມາເຖິງທ່ານທ ງັຫລາຍ ກ່ຽວເຣ່ືອງຄວາມລອດພ້ົນທ່ີພວກເຮົາ
ມີຢ ູ ່ຮ່ວມກ ັນ ແຕ່ຂ້າພະເຈ້ົາເຫັນວ່າຈະເປັນຈະຕ້ອງຂຽນເຕືອນສະຕິພວກທ່ານ ໃຫ້ຕ່ໍສູ້ເພ່ືອຫລັກຄໍາສອນທ່ີໄດ້
ຊົງມອບໄວ້ກັບໄພ່ພົນຂອງພຣະເຈ້ົາເທ່ືອດຽວເປັນການສ້ິນສຸດ 

4 ເພາະວ່າມີລາງຄົນໄດ້ແອບແຝງເຂ້ົາມາ ຊ່ຶງພຣະຄັມພີໄດ ້ບ ົ ່ງໄວ້ແຕ່ດົນນານແລ້ວວ່າ ເຂົາຈະຖືກພິພາກສາລົງ
ໂທດຢ່າງນ້ີ ເຂົາເຫລ່ົານ້ັນເປັນຄົນບ່ໍນັບຖືພຣະເຈ້ົາ, ທ່ີຖືເອົາພຣະຄຸນແຫ່ງພຣະເຈ້ົາຂອງເຮົາທັງຫລາຍເປັນ
ເຫດໃຫເ້ຮົາຕາມກິເລດຕັນຫາ, ແລະປະຕິເສດພຣະເຢຊູຄຣິດຜູ້ຊົງເປັນເຈ້ົານາຍແລະອົງພຣະຜູ້ເປັນເຈ້ົາຂອງ
ພວກເຮົາແຕ່ອົງດຽວ 
 
Judgment on False Teachers 

5 ເຖິງແມ່ນວ່າທ່ານທັງຫລາຍຮູ ້ຈັກຄວາມເຫລ່ົານ້ີຕລອດແລ້ວກໍຕາມ ຂ້າພະເຈ້ົາກໍປະສົງຢາກໃຫ້ພວກທ່ານລະ
ນຶກເຖິງວ່າ ອົງພຣະຜູ້ເປັນເຈ້ົາໄດ້ຊົງໂຜດໄພ່ພົນຊາດນ່ຶງພ້ົນຈາກແຜ່ນດິນເອຢິບແລ້ວ ພາຍຫລັງຕ່ໍມາໄດ້ຊົງ
ທໍາລາຍຄົນເຫລ່ົານ້ັນທ່ີບ່ໍເຊ່ືອພຣະອົງເສັຽ 

6 ແລະບັນດາເທວະດາທີບ່ໍ່ພໃໍຈຮັກສາອໍານາດອະທິປະໄຕທ່ີຊົງປະທານແກ່ຕົນ ແຕ່ໄດ້ປະຖ້ິມຖານະອັນເຫມາະ
ສົມຂອງຕົນເສັຽ ພຣະອົງໄດ້ຊົງເອົາໂສ້ອັນຕລອດໄປລ່າມເຂົາໄວ້ແລະຂັງໄວ້ໃຕ້ທ່ີມືດ ຈົນກວ່າຈະເຖິງເວລາພິ
ພາກສາໃນວັນສໍາຄັນອັນໃຫຍ່ນ້ັນ 

7 ຢ່າງດຽວກັນກັບເມືອງໂຊໂດມແລະເມືອງໂກໂມຣາທັງເມືອງທີຢູ່່ອ້ອມຮອບນ້ັນ ທ່ີໄດ້ມອບຕົວໄວ້ແກ່ຣາຄະ
ຕັນຫາຕິດຕາມການຜິດຊາຍຍິງອັນຜິດທັມມະດາ ກໍປາກົດເປັນຕົວຢ່າງໂດຍທົນທຸກທໍຣະມານໃນໄຟອນັ     
ຕລອດໄປເປັນນິດ 

8 ເຖິງປານນ້ັນເຂົາເຫລ່ົານ້ັນກໍຍັງມົວຝ ນັ ເຮັດໃຫ້ເນ້ືອກາຍຂອງຕົນຊ່ົວມົວໝອງ, ໝ່ິນປມາດຕ່ໍອໍານາດຂອງຜູ້
ໃຫຍ່, ແລະເວ້ົາຫຍາບຊ້າຕ່ໍຜູ້ມີຍົດສັກ 

9 ແຕ່ເຖິງແມ່ນ ມຄີາເອນ ຜູ້ເປັນອັຄເສນາບໍດີຝ່າຍເທວະດາ ຄ້ັງເມ່ືອຖຽງກັນກັບມານ ຄືຕ່ໍວ່າເຣ່ືອງສົບຂອງໂມ
ເຊນ້ັນ ທາ່ນກໍຍັງບັງອາດກ່າວໂທດດ້ວຍຄໍາຫຍາບຊ້າຕ່ໍມານ ແຕ່ໄດ້ກ່າວວ່າ, ìຂໃໍຫອົ້ງພຣະຜູ ້ເປັນເຈ້ົາຊົງຕິ
ເຈ້ົາເທີນî 

10 ແຕ່ຝ່າຍຄົນເຫລ່ົານ້ີ, ເຂົາເວ້ົາຫຍາບຊ້າຕ່ໍທຸກສ່ິງທ່ີເຂົາບ່ໍຮູ້ ແລະທຸກສ່ິງທ່ີເຂົາຮູ້ສຶກຕາມວິສັຍເໝືອນສັດເດັຽ
ຣະສານທ່ີບ່ໍມີຄວາມຄຶດ ເຂົາຈະຕ້ອງເສ່ືອມສູນໄປດ້ວຍສ່ິງນ້ັນ 



11 ວິບັດຈ່ົງມີແກ່ເຂົາ ເພາະເຂົາໄດ້ຕິດຕາມທາງຂອງກາອິນໄປ ເຂົາໄດ້ປ່ອຍຕົວໄປຕາມທາງຜິດຂອງບາລາອາມ
ເພາະເຫັນແກ່ສິນຈ້າງ ແລະໄດ້ຈິບຫາຍໄປດ້ວຍການກະບົດຕາມຢ່າງໂກຣາ 

12 ຄົນເຫລ່ົານ້ິເປັນດ່າງພ້ອຍໃນການກິນລ້ຽງຜູກພັນຄວາມຮັກຂອງທ່ານທັງຫລາຍ ເພາະເຂົາຮ່ວມລ້ຽງກັນຢາງ
ເຖິງໃຈໂດຍບ່ໍມີຄວາມລະອາຍ ເຂົາເປັນຜູ້ລ້ຽງແກະທ່ີລ້ຽງແຕ່ຕົວເອງ, ເປັນເໝືອນເມກບ່ໍມີນ້ໍາທີຖື່ກໄຫລໄປ
ຕາມລົມ, ເປັນເໝືອນຕ້ົນໄມ້ບ່ໍມີຜົນໃນທ້າຍຣະດູ ທີຕ່າຍໄປສອງເທ່ືອແລ້ວ ແລະທ່ີກ່ົນແລ້ວ 

13 ເຂົາເປັນເໝືອນຟອງນ້ໍາອັນຮ້າຍແຮງໃນມະຫາສມຸດ ທ່ີພ່ົນຄວາມຂ້ີດຽດຂອງຕົນອອກດ່ັງປູມປວກ, ເປັນດາວ
ທ່ີຫລົງທາງໄປນອກວົງໂຄຈອນ ມີຄວາມມືດອັນໜາແໜ້ນໄດ້ຊົງຈັດໄວ້ຖ້າເຂົາຕລອດໄປເປັນນິດ 

14 ດ້ວຍວ່າເອໂນກ ຜູ້ທີເ່ຈັດນັບຈາກອາດາມມາ ໄດ້ທໍານວາຍເຖິງຄົນເຫລ່ົານ້ິເໝືອນກັນວ່າ, ìເບິ່ງແມ, ອງົພຣະ
ຜູ້ເປັນເຈ້ົາໄດ້ສະເດັດມາພ້ອມກັບໄພ່ພນົຂອງພຣະອົງນັບເປັນໝ່ືນໆ 

15 ເພື່ອຊົງພພິາກສາລ ງົໂທດຄົນທັງປວງ ແລະຊົງບັນດານໃຫ້ຝູງຄົນທ່ີບ່ໍຢໍາເກງພຣະເຈ້ົາຮູ້ສຶກຕົວ ເຖິງບັນດາ
ການອະທັມທ່ີເຂົາໄດ້ເຮັດໃນການບ່ໍຢໍາເກງພຣະເຈ້ົານ້ັນ ແລະຮູ້ສຶກຕົວເຖິງຄໍາຫຍາບຊ້າທ່ີຄົນບາບເຫລ່ົານ້ັນຜູ້
ບ່ໍຢໍາເກງພຣະເຈ້ົາໄດ້ກ່າວໃສ່ຮ້າຍຕ່ໍພຣະອົງ 

16 ຄົນເຫລ່ົານ້ີເປັນຄົນມັກຈ່ົມມັກວາ່, ເປັນຄົນເຮັດຕາມຄວາມປາຖນາອັນຊ່ົວຂອງຕົນ ປາກຂອງເຂົາກໍອວດອ້າງ
ດ້ວຍຄໍາໃຫຍ່ເກີນສ່ວນ ແລະຍ້ອງຍໍຜູ້ອ່ືນເພ່ືອຫວັງປໂຍດຂອງຕົນ 
 
ຄາໍເຕອືນແລະຄາໍຊກັຊວນ 
Warning and Exhortations 

17 ແຕ່ຝ່າຍທ່ານທັງຫລາຍເອີຍ, ຈ່ົງລະນຶກເຖິງຂ້ໍຄວາມທ່ີພວກອັຄສາວົກຂອງພຣະເຢຊູຄຣິດເຈ້ົາຂອງເຮົາທັງ
ຫລາຍໄດ້ກ່າວໄວ້ກ່ອນ 

18 ຄືເຂົາເຄີຍບອກພວກທ່ານວ່າ, ìໃນສມ ັຍສຸດທ້າຍຈະມີຄົນເຍາະເຍ້ີຍບັງເກີດຂ້ຶນ ທ່ີຈະເຮັດຕາມຄວາມປາຖ
ນາຂອງຕົນເອງຢ່າງບ່ໍຢໍາເກງພຣະເຈ້ົາ 

19 ແມ່ນຄົນເຫລ່ົານ້ີແຫລະ, ທ່ີເຮັດໃຫແ້ຕກແຍກຈາກກັນ ເປັນຄົນມີນິສັຍຕາມທັມມະດາໂລກ ແລະບ່ໍມີພຣະວິນ
ຍານ 

20 ແຕ່ຝ່າຍທ່ານທ່ີຮັກທັງຫລາຍເອີຍ, ຈ່ົງສ້າງຕົວເອງຂ້ຶນເທິງຄວາມເຊ່ືອອັນສັກສິດທ່ີສຸດຂອງພວກທ່ານ ແລະຈ່ົງ
ອ້ອນວອນໃນພຣະວິນຍານບໍຣິສຸດ 

21 ຈ່ົງຮັກສາຕົວໄວ້ໃນຄວາມຮັກຂອງພຣະເຈ້ົາ ລໍຄອຍພຣະກະຣຸນາຂອງພຣະເຢຊູຄຣິດເຈ້ົາຂອງເຮົາທັງຫລາຍ 
ຈົນກວ່າຈະໄດ້ຊີວດິອັນຕລອດໄປເປັນນິດ 

22 ຈ່ົງສະແດງຄວາມເມດຕາຕ່ໍລາງຄົນທ່ີຍັງສົງສັຍ 
23 ຈ່ົງຍາດບາງຄົນໃຫ້ພົນ້ດ້ວຍດຶງເຂົາອອກຈາກໄຟ ຈ່ົງເມດຕາອີກບາງຄົນດ້ວຍຄວາມຈຽມຕົວ ແລະຈ່ົງໜ່າຍ

ຊັງຍັງເສ້ືອຜ້າທ່ີເປ້ືອນເປິດ້ວຍຣາຄະຕັນຫາ 
 
ຄາໍຖວາຍພຣະກຽດ 
Benediction 

24 ອັນນ່ຶງ, ຈ່ົງມີພຣະກຽດ, ພຣະເດຊານພຸາບ, ພຣະອານຸພາບ, ແລະສັກດານຸພາບແດ່ພຣະອົງ ຜູ້ຊົງສາມາດ
ປ້ອງກັນຮັກສາທ່ານທັງຫລາຍບ່ໍໃຫ້ສະດຸດລ້ົມລົງ ແລະຊົງສາມາດຕ້ັງທ່ານທັງຫລາຍ ໃຫ້ໝ້ັນຢູ່ຕ່ໍພຣະພັກອັນ
ຮຸ່ງເຮືອງຂອງພຣະອົງໃຫ້ປາສຈາກຕໍາໜ ແິລະມີຄວາມຍິນດີອັນເຫລືອລ້ົນ 



25 ຄືແດ່ພຣະອົງຜູ້ຊົງເປັນພຣະເຈ້ົາອົງດຽວ ພຣະຜູ້ຊງົໂຜດໃຫ້ພົນ້ຂອງເຮົາທັງຫລາຍ ດ້ວຍພຣະເຢຊູຄຣິດ ພຣະ
ຜູ້ເປັນເຈ້ົາຂອງພວກເຮົາ ທັງໃນອະດີດ, ປັດຈຸບັນ, ແລະໃນອະນາຄົດຕລອດໄປເປັນນິດ   ອາແມນ 

 
 


